
					এই পৃষ্ঠাটোৰ বৈধকৰণ হৈছে


‘দলটোৱে ‘প্ৰচণ্ড পথ’ মাওবাদ-লেনিনবাদ আৰু মাৰ্ক্সবাদক সমৃদ্ধিশালী

কৰিব বুলি বিশ্বাস কৰিছিল।’






 মাওবাদীসকলে পেৰুৰ সাম্যবাদী দল, কমিউনিষ্ট পাৰ্টি অৱ পেৰু-মাৰ্ক্সছিজম,
লেনিনিজম-মাওজিম-গঞ্জাল’ৰ চিন্তাধাৰাৰ দ্বাৰা অনুপ্ৰাণিত হৈ ‘প্ৰচণ্ড পথ’ ধাৰণাটো
গ্ৰহণ কৰিছিল।

 এই প্ৰসংগত অধ্যাপক লোকৰাজ বৰালৰ মন্তব্যটো উনুকিয়াব পাৰি—

 ‘মাওবাদীসকলে গ্ৰহণ কৰা ‘প্ৰচণ্ড পথ’-এ লেনিন বা মাও জে ডঙৰ পৰা নীতি
দিশৰ পৰা ফালৰি কাটি অহা নাই। কিন্তু তেওঁলোকে বুজি পাইছিল যে দুজন মূল
নেতাই গ্ৰহণ কৰা নীতি আৰু সমৰ কৌশল সম্পূৰ্ণভাৱে নেপালৰ পৰিস্থিতিৰ ক্ষেত্ৰত
প্ৰয়োগ কৰিব নোৱাৰি। সেয়েহে বিদ্ৰোহ আৰু দীৰ্ঘম্যাদী যুদ্ধৰ সমন্বয় সাধন কৰি
‘প্ৰচণ্ড পথ’ গ্ৰহণ কৰা হৈছিল। প্ৰথম কৌশলটো লেনিনে ‘অক্টোবৰ-বিদ্ৰোহ’ৰ সমযত্ত
ব্যৱহাৰ কৰিছিল আৰু দ্বিতীয় কৌশলটো মাও জে ডঙে চীনত ব্যৱহাৰ কৰিছিল
নেপালৰ ক্ষেত্ৰত এই কৌশল প্ৰয়োগ কৰি, প্ৰচণ্ড পথে নগৰ অঞ্চলতো বিদ্ৰোহ
উত্থান ঘটাব বিচাৰিছিল আৰু দীৰ্ঘম্যাদী জনযুদ্ধ চলাই নিয়াৰ বাবে নিজকে প্ৰস্তুত
কৰিছিল।

 দ্বিতীয় ৰাষ্ট্ৰীয় সন্মিলনত গ্ৰহণ কৰা ‘প্ৰচণ্ড পথ’ সন্দৰ্ভত কেইবাগৰাকীও শী
মাওবাদী নেতাই কৈছিল যে ই দলটোক বিদ্ৰোহ সম্পৰ্কে এক স্পষ্ট ধাৰণালৈ আগবাঢ়ি
যোৱাত সহায় কৰিছিল৷ এইক্ষেত্ৰত সংগঠনটোৰ যিকোনো গুৰুত্বপূৰ্ণ সিদ্ধান্ত লোৱাৰ
ক্ষেত্ৰত প্ৰধান ভূমিকা লোৱা জ্যেষ্ঠ মাওবাদী নেতা মোহন বৈদ্যৰ মন্তব্য উল্লেখযোগ্য




‘যেনেকৈ মাৰ্ক্সবাদৰ জন্ম জাৰ্মানীত, লেনিনবাদৰ ৰাছিয়াত, মাওবাদৰ

জন্ম চীনত হৈছিল, ঠিক তেনেদৰে ‘প্ৰচণ্ড পথ' নেপালৰ বিদ্ৰোহৰ

এটা পৰিচিতি। যেনেকৈ মাৰ্ক্সবাদৰ তিনিটা ভাবাদৰ্শ-দৰ্শন, ৰাজনৈতিক-

অৰ্থনৈতিক আৰু বৈজ্ঞানিক— প্ৰচণ্ড পথো তেনেকৈ এই তিনিটা

ভাবাদৰ্শৰ সংমিশ্ৰণ আছিল। অৱশ্যে এই ভাবাদৰ্শ কেৱল নেপালৰ

ক্ষেত্ৰতহে প্ৰযোজ্য।






 সেই সময়ত নেপালৰ জাপানস্থিত ৰাষ্ট্ৰদূত বিষ্ণু হৰি নেপালে প্ৰচণ্ড পথক সময়োপযোগী মাওবাদী ভাবধাৰা বুলি অভিহিত কৰিছিল। তেওঁ এই ভাবধাৰাই নেপালৰ জনযুদ্ধৰ পথ প্ৰদৰ্শকৰ ভূমিকা পালন কৰা বুলি মতপোষণ কৰিছিল আৰু ই দক্ষিণ এছিয়াৰ জনগণৰ বিদ্ৰোহৰ এক আদৰ্শ বুলি অভিহিত কৰিছিল। তেওঁৰ ভাষাত—




‘মাওবাদীসকলে ‘প্ৰচণ্ড পথ’ গ্ৰহণ কৰাৰ কেইবামাহৰ আগতে ৰিট

বাহাদুৰ খাদকা নামৰ এজন জ্যেষ্ঠ মাওবাদী নেতাই নেপালৰ বিদ্ৰোহক

		 এই পৃষ্ঠাটো শেষবাৰৰ কাৰণে ২৮ নৱেম্বৰ ২০২২ তাৰিখে ১১:২৮ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

